
Potsane o ile go ipatlela bojang  
jo bo monate.

Legodimo le ne le le letala.  
Fela a seke a leba kwa godimo.



Noka e ne e opelela kwa tlase.  
Fela Potsane a se ka a reetsa pina  

ya yona.



Nonyane e ne ya mmitsa, e re,  
“O tlhotse jang?”

Fela Potsane a se ka a araba.



O ne a itsamaela fela a batla bojang 
jo bo monate.



Fa a ntse a tsamaya, Potsane o ne a 
ntse a katogela kgakala le Mama Podi.



O ne a tsamaetse kgakala le  
Mama Podi.

Potsane a fitlhela bojang jo bo monate. 
A ja mme a sa fetse.



Mama Podi a makalela gore Potsane o  
ile kae.

A lebelela mo setsheng sa mmopo, fela 
Potsane o ne a se teng.



Mama Podi a tabogela kwa nokeng. 
Fela Potsane o ne a seyo. 

“O kwa kae, Potsane?” Mama Podi  
a lela.



Nonyane ya bitsa Mama Podi,  
“Potsane o robetse kwa bojannyeng jo 

bo monate go bapa le borogo.”



Mama Podi a kgabaganya borogo go 
ya kwa bojannyeng jo bo monate.



A fitlhela Potsane a robetse koo.



“Ke ne ke sa latlhega … Ke ne ke le fano 
ka dinako tsotlhe!” ga bua Potsane.

“Tsoga, Potsane,” Mama Podi a buela 
kwa tlase. “O ne o latlhegile!”

